
 

 

 

  

 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ 

ᑎᓕᐅᕈᑎᒋᑲᐃᓐᓇᖅᑕᖏᑦ 
 
ᐅᓪᓗᐊ:   ᓯᑎᐱᕆ 2021 

 

ᑕᐃᒎᓯᐊ:  ᒪᓕᒐᓕᐅᖅᑏᑦ ᖃᖓᑦᑕᐅᓯᖅᑕᐅᓂᕐᒧᑦ ᐸᐃᕆᕕᓕᕆᓂᕐᒧᓪᓗ ᐃᑲᔫᑎᖏᑦ ᐅᑭᐊᒃᓵᖅ 

2021 ᑕᓪᓕᒪᖓᓐᓂ ᒪᓕᒐᓕᐅᖅᑏᑦ ᑐᒡᓕᐊᓂ ᑲᑎᒪᕐᔪᐊᖅᑎᓪᓗᒋᑦ 

 

ᐱᔪᓐᓇᕐᓂᖅᑖᖓᑦ: ᐃᓚᕈᓯᐊ ᓈᓴᐅᑎᓕᒃ 30(1)−ᒥᑦ (3)−ᒧᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᓃᑦᑐᖅ 

 

 

ᖃᖓᑦᑕᐅᓯᖅᑕᐅᔪᓐᓇᕐᓂᖏᑦ  

 

 ᐅᓇ ᑎᓕᐅᕈᑦ ᐊᑐᓯᒋᐊᕐᓂᐊᖅᑐᖅ 2021 ᐅᑭᐊᒃᓵᖓᓂ ᑕᓪᓕᒪᖓᓐᓂ ᒪᓕᒐᓕᐅᖅᑏᑦ ᑐᒡᓕᐊᓂ 

ᑲᑎᒪᕐᔪᐊᓕᖅᐸᑕ. 

 

 ᒪᓕᒐᓕᐅᖅᑎ ᐅᑯᓂᖓ ᐅᑎᖅᑎᑦᑎᔪᓐᓇᖅᑐᖅ: 

 

a) ᐊᑕᐅᓯᖅ (1) ᐅᑎᕐᔭᒃᑐᖅ ᒪᓕᒐᓕᐅᖅᑎᐅᑉ ᖃᖓᑦᑕᐅᑎᖓ ᐃᖃᓗᖕᓂᑦ ᓄᓇᓕᖕᒧᑦ ᒪᓕᒐᓕᐅᖅᑎᐅᑉ 

ᓂᕈᐊᖅᑕᐅᕕᐊᓃᑦᑐᖅ 

 

ᐅᕝᕙᓘᓐᓃᑦ 

 

b) ᐊᑕᐅᓯᖅ (1) ᐅᑎᕐᔭᒃᑐᖅ ᒪᓕᒐᓕᐅᖅᑎᐅᑉ ᖃᐃᖁᓯᒪᔭᖓ ᐊᒻᒪ ᐸᖅᑭᔭᖏᑦ ᓱᕈᓰᑦ 6 ᑐᖔᓂ 

ᐊᕐᕌᒍᓕᖕᒧᑦ ᐃᖃᓗᖕᓂᑦ ᐊᒻᒪ ᓄᓇᓕᖕᒧᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᕕᐊᓃᑦᑐᖅ 

 

ᐊᒻᒪ 

 

c) ᐱᐅᓯᒋᐊᒃᑲᓐᓂᖅᓯᒪᔪᖅ ᓯᓂᒃᑕᕐᕕᒃ (ᐆᒃᑑᑎᒋᓗᒍ ᐃᒡᓗᕈᓰᒃ ᒪᕐᕉᒃ ᐊᑯᓐᓂᐊᒍᑦ ᐹᓖᑦ).  ᒪᓕᒐᓕᐅᖅᑎ 

ᐱᔪᒪᒍᓂ ᓯᓂᒃᑕᕐᕕᓪᓚᕆᐅᓐᖏᑦᑐᒦᑦᑐᓐᓇᖅᑐᖅ (ᐆᒃᑑᑎᒋᓗᒍ ᓯᓂᒃᑕᕐᕕᑦ ᓇᖕᒥᓂᕆᔭᐅᔪᑦ 

ᐅᓪᓛᕈᒥᑕᕐᕕᐅᓲᑦ), ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒪᐃᑦᑐᑦ ᓯᓂᒃᑕᕐᕕᑦ ᐊᑭᖏᑦ 

ᐅᖓᑕᐅᔾᔨᔪᓐᓇᓐᖏᑦᑐᑦ ᓯᓂᒃᑕᕐᕕᓪᓚᕇᑦᒃ ᖃᐅᑕᒫᖅ ᐊᑭᒋᖃᑦᑕᖅᑕᖏᑦ ᒪᓕᒐᓕᐅᕐᕕᐅᑉ 

ᐊᑭᓕᖅᓱᖅᑕᖏᑦ ᐃᖃᓗᖕᓃᑎᓪᓗᒋᑦ. 

 



 ᒪᓕᒐᓕᐅᖅᑎᐅᑉ “ᖃᐃᖁᓯᒪᔭᖓ” ᑐᑭᑖᖅᑎᑕᐅᓯᒪᕗᖅ ᒪᓕᒐᓕᐅᖅᑎᐅᑉ ᐊᐃᑉᐸᖓ ᐅᕝᕙᓘᓐᓃᑦ 

ᐃᒡᓗᒥᐅᑕᖃᑎᖓ ᒪᓕᒐᓕᐅᖅᑎᒥᒃ ᐃᒡᓗᒥᐅᑕᖃᑎᓕᒃ ᐊᒻᒪ ᑕᐃᔭᐅᓯᒪᓪᓗᓂ ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᖏᑕ 

ᐱᖁᔭᕐᔪᐊᖓᑕ ᑐᑭᖏᑦ ᐊᑐᕐᓗᒋᑦ, ᐅᕝᕙᓘᓐᓃᑦ ᐊᓯᖏᑦ, ᐃᓚᓕᐅᓪᓗᒋᑦ ᓱᕈᓰᑦ 6 ᐅᖓᑖᓂ ᐊᕐᕌᒍᓖᑦ, ᐊᒻᒪ 

ᓇᓗᓇᐃᖅᑕᐅᓯᒪᓪᓗᑎᒃ ᒪᓕᒐᓕᐅᖅᑎᐅᑉ ᐊᕐᕌᒍᑕᒫᖅ ᐅᓂᒃᑳᓕᐊᕆᖃᑦᑕᖅᑕᖏᑎᒍᑦ ᓄᓇᕗᒻᒥ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒧᑦ. 

 ᒪᓕᒐᓕᐅᕐᕕᒃ ᐅᑯᓂᖓ ᐊᑭᓖᓂᐊᖅᐳᑦ ᐊᑭᑐᓗᐊᓐᖏᓱᖓᖅᐸᑕ ᐊᒻᒪ ᖃᖓᑦᑕᐅᓯᖅᓯᓂᕐᒧᑦ 

ᐱᔪᓐᓇᕐᓂᖅᑖᖑᓯᒪᔪᒥᒃ ᒪᓕᒡᓗᑎᒃ: 

 

a) ᐅᑎᕐᔭᒃᑐᖅ ᖃᖓᑦᑕᐅᑎ; 

b) ᓯᓂᒃᑕᖅᑐᖅ ᐃᖃᓗᖕᓂᓐᖔᕐᓗᓂ ᐊᒻᒪ ᐃᖃᓗᖕᓄᓐᖓᐅᓗᓂ; 

c) ᐃᖃᓗᖕᓂ ᓯᓂᒃᑕᕐᓂᖅ ᑕᒪᒃᑮᒃ ᒪᓕᒐᓕᐅᖅᑎ ᐊᒻᒪ ᖃᐃᖁᓯᒪᔭᖏᑦ ᐸᖅᑭᔭᖏᓪᓗ 

ᐊᑕᐅᑦᑎᒃᑰᖅᑎᓪᓗᒋᑦ. 

 

 ᒪᓕᒐᓕᐅᖅᑎ ᐃᖃᓗᖕᓂ ᓇᔪᒐᖃᖅᐸᑦ (ᐃᓚᓕᐅᓪᓗᒍ ᓇᔪᒐᖓ ᒥᓂᔅᑕᐃᑦ ᒪᓕᒋᐊᖃᖅᑕᖏᑦᑕ ᑎᑎᖅᑲᖁᑎᑦᑕ 

ᐃᓗᐊᓃᑦᑐᖅ ᓈᓴᐅᑎᓕᒃ 3), ᒪᓕᒐᓕᐅᖅᑎ ᐃᒡᓗᒧᑦ ᐃᑲᔫᓯᐊᖅᑖᕈᓐᓇᓐᖏᑦᑐᖅ ᐊᑐᕐᓗᒍ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐅᖃᓕᒫᒐᑦ ᐃᓗᐊᓃᑦᑐᖅ ᐅᐃᒍᖓᓂ A, ᐃᖅᑲᓇᐃᔮᖅ ᐱᓪᓗᒍ ᐃᖏᕐᕋᔭᖕᓂᕐᒧᑦ ᑎᓕᐅᕈᑦ. 

 

 ᒪᓕᒐᓕᐅᖅᑎ ᐅᕝᕙᓘᓐᓃᑦ ᐊᓯᐊ ᐃᖏᕐᕋᔭᒃᑐᖅ ᒪᓕᒐᓕᐅᕐᕕᖕᒧᑦ ᖃᖓᑦᑕᐅᓯᖅᑕᐅᓯᒪᓗᓂ ᐅᑯᐊ ᑎᓕᐅᕈᑏᑦ 

ᐊᑐᕐᓗᒋᑦ, ᖃᖓᑦᑕᐅᑎᒧᑦ ᐊᒻᒪ/ᐅᕝᕙᓘᓐᓃᑦ ᓯᓂᒃᑕᕐᕕᖕᒥᒃ ᐊᑐᓐᖏᑳᓪᓚᒃᐸᑦ ᖄᒃᑲᓐᓂᐊᒍᑦ ᐊᑭᓖᕆᐊᖃᖅᐸᑦ, 

ᐅᓪᓗᐊᓂ ᐊᓯᔾᔨᖅᓯᓂᕐᒧᑦ ᐊᑭᓖᒃᑲᓐᓂᕆᐊᖃᖅᐸᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑮᓇᐅᔭᖅᑐᖅᐸᑦ ᒪᓕᒐᓕᐅᖅᑎᐅᑉ 

ᖃᓄᐃᓕᐅᕐᓂᖓ ᐱᔾᔪᑕᐅᓪᓗᓂ ᒪᓕᒐᓕᐅᖅᑎᐅᓪᓗ ᐊᐅᓚᑦᑐᓐᓇᕋᓗᐊᖅᑎᓪᓗᒍ, ᒪᓕᒐᓕᐅᖅᑎ ᓇᖕᒥᓂᖅ 

ᐊᑭᓖᒋᐊᖃᖅᐳᖅ ᐊᒻᒪ ᑕᒪᒃᑯᓄᖓ ᑮᓇᐅᔭᖅᑐᕈᑎᓂᒃ ᐊᑭᓖᓗᑎᒃ, ᑎᑭᓪᓗᒍ ᐊᒻᒪ ᐃᓚᓕᐅᓪᓗᒍ ᓄᑖᑦ 

ᐅᑎᕐᔭᒃᑐᑦ ᖃᖓᑦᑕᐅᑏᑦ/ᓯᓂᒃᑕᐅᑏᑦ ᐊᑭᖏᑦᑕ ᐃᓘᓐᓇᖏᑦ. 

 

 ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᕗᑦ ᐃᓱᒪᓕᐅᕈᓐᓇᕐᓂᕐᒥᒃ ᓇᓕᐊᒃ ᑮᓇᐅᔭᖅᑐᕈᑏᑦ 

ᑕᒪᒃᑯᓄᖔᖅᑐᓪᓗ ᐊᔾᔨᐅᓐᖏᑦᑐᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓐᖏᑦᑐᒥᒃ ᐊᑐᖅᑐᖃᕐᓂᖅᐸᑦ. 

 

ᐸᐃᕆᕕᖕᓂᒃ ᐊᑐᕈᓐᓇᕐᓂᖅ 

 

 ᒪᓕᒐᓕᐅᖅᑎ ᐃᖃᓗᖕᒥᐅᑕᐅᓐᖏᑦᑐᖅ ᐃᖃᓗᖕᓄᑦ ᑲᑎᒪᔭᖅᑐᖅᑐᖅ ᐅᑭᐊᒃᓵᖅᓯᐅᒻᒥᒃ 2021 ᑕᓪᓕᒪᖓᓐᓂ 

ᒪᓕᒐᓕᐅᖅᑏᑦ ᑐᒡᓕᐊᓂ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐅᑯᓂᖓ ᐃᑲᔫᓯᐊᕈᓐᓇᖅᑐᖅ: 

 

a) ᐸᐃᕆᔨᖃᕐᓂᕐᒧᑦ ᑮᓇᐅᔭᖅᑐᕈᑏᑦ ᓇᓕᖅᑲᖏᑦ ᑐᓂᔭᐅᑐᐊᖅᐸᑕ.  ᑲᑎᓕᒫᕐᓗᒋᑦ ᐸᐃᕆᔨᖃᕐᓂᕐᒧᑦ 

ᑮᓇᐅᔭᖅᑐᕈᑏᑦ ᖃᐅᑕᒫᖅ $45.00 ᐅᖓᑕᐅᔾᔨᔪᓐᓇᓐᖏᓚᑦ ᐊᑕᐅᓯᕐᒧᑦ ᓱᕈᓯᕐᒧᑦ, ᓱᕈᓰᑦ 

ᒪᓕᒐᓕᐅᖅᑎᒦᑉᐸᑕ; ᐊᒻᒪ 

 

b) ᐊᓐᓄᕌᓂᒃ ᐅᐊᓴᐃᓂᕐᒧᑦ ᐃᒥᖅᑐᓐᖏᑦᑐᒥᒡᓗ ᐊᓐᓄᕌᓂᒃ ᓴᓗᒻᒪᖅᓴᖅᑕᐅᑎᑦᑎᓂᕐᒧᑦ ᐃᑲᔫᑏᑦ 

(ᒪᓕᒡᓗᒍ ᒪᓕᒐᓕᐅᖅᑎᐅᑉ ᐃᖃᓕᒫᖏᑦ ᐊᓪᓚᕕᖕᓄᑦ ᑮᓇᐅᔭᓕᕆᓂᕐᒧᓪᓗ ᐱᔾᔪᑎᓖᑦ) 

ᐊᑐᖅᑕᐅᔪᓐᓇᖅᑐᑦ ᓱᕈᓯᕐᓄᑦ ᒪᓕᒐᓕᐅᖅᑎᒥᒃ ᒪᓕᒃᓯᒪᔪᓄᑦ. 

 

 ᒪᓕᒐᓕᐅᖅᑎᐅᑉ ᐃᓚᓪᓚᕆᖏᑦ (ᐊᐃᑉᐸᖓ, ᕿᑐᕐᖓᖏᑦ, ᐊᖓᔪᖅᑳᖏᑦ, ᓂᖏᐅᒃᑯᖏᑦ ᐅᕝᕙᓘᓐᓃᑦ 

ᐃᓚᔮᖏᑦ) ᑮᓇᐅᔭᖅᑎᒍᑦ ᐊᑭᓕᖅᑕᐅᔪᓐᓇᓐᖏᑦᑐᑦ ᐅᓇ ᐊᑐᕐᓗᒍ. 

 

 ᒪᓕᒐᓕᐅᕐᕕᖕᒧᑦ ᑎᑎᕋᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᕗᑦ ᐃᓱᒪᓕᐅᕈᓐᓇᕐᓂᕐᒥᒃ ᓇᓕᐊᒃ ᑮᓇᐅᔭᖅᑐᕈᑏᑦ 

ᑕᒪᒃᑯᓄᖔᖅᑐᓪᓗ ᐊᔾᔨᐅᓐᖏᑦᑐᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓐᖏᑦᑐᒥᒃ ᐊᑐᖅᑐᖃᕐᓂᖅᐸᑦ. 


